
  R  E  P U  B  L  I  K  A    E   S  H  Q  I  P  Ë  R  I  S  Ë
  KËSHILLI BASHKIAK
V E N D I M
    Nr. 77, datë 07.06.2018
PËR
MIRATIMIN E PËRFUNDIMIT TË PROCEDURAVE TË PRIVATIZIMIT TË BANESAVE, TË CILAT KANË MBETUR PA U REGJISTRUAR NË ZYRËN E REGJISTRIMIT TË PASURIVE TË PALUAJTSHME, PËR LIDHJEN E KONTRATAVE PARA NOTERIT
Në mbështetje të nenit 8, pika 2, nenit 9, pika 1, nënpika 1.1, shkronja “b”, nenit 55, pikat 2 dhe 6, të ligjit nr. 139/2015 “Për vetëqeverisjen vendore”, nenit 39/1, pika 1, të ligjit nr. 9232, datë 13.05.2004 “Për programet sociale të strehimit”, të ndryshuar, vendimit nr. 97, datë 03.02.2008 të Këshillit të Ministrave “Për procedurat e privatizimit të banesave shtetërore”, pikës 2, të vendimit nr. 29, datë 29.09.2008 të Këshillit Bashkiak “Për përcaktimin e njësisë përgjegjëse për ndjekjen e procedurave të privatizimit të banesave, objekt i ligjit nr. 7652, datë 23.12.1992 “Për privatizimin e banesave shtetërore” dhe të ligjit nr. 9321, datë 25.11.2004 “Për privatizimin e banesave dhe objekteve të kthyera në banesa me fondet e shoqërive dhe ndërmarrjeve shtetërore”, vendimit nr. 614, datë 07.07.2015 të Këshillit të Ministrave “Për përcaktimin e procedurave të privatizimit të banesave dhe objekteve të kthyera në fond banese, me vendime të organeve të qeverisjes vendore, në pronësi të njësive të qeverisjes vendore dhe të shtetit, ku janë sistemuar me strehim banorë të pajisur me autorizim nga organet kompetente”, të ndryshuar, me propozim të Kryetarit të Bashkisë, Këshilli Bashkiak,
V E N D O S I :
1. Përfundimin e procedurave të privatizimit të disa apartamenteve, me qëllim lidhjen e kontratave të shitblerjes para noterit dhe regjistrimin e tyre pranë Zyrës Vendore të Regjistrimit të Pasurive të Paluajtshme, Tiranë, sipas listës nr. 1, bashkëlidhur dhe pjesë përbërëse e këtij vendimi.
2. Në zbatim të pikës 1 të këtij vendimi, ngarkohet Drejtoria e Përgjithshme nr. 3 e Punëtorëve të Qytetit, për lidhjen e kontratave të privatizimit.
3. Ngarkohen Bashkia e Tiranës dhe Drejtoria e Përgjithshme nr. 3 e Punëtorëve të Qytetit për zbatimin e këtij vendimi.
4. Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore” dhe konfirmimit ligjor nga Institucioni i Prefektit të Qarkut Tiranë. 

